
W Gabra tal-gurisprudenza

SENTENZA TAL-QORTI TAL-GUSTIZZJA (Id-Disa’ Awla)

13 ta’ Settembru 2018*

“Rinviju ghal de¢izjoni preliminari — Dritt tal-kumpanniji — Glieda kontra I-hlas tardiv
fit-tranzazzjonijiet kummercjali — Direttiva 2011/7/UE — Artikolu 6(1) u (3) — Rimbors tal-ispejjez ta’
rkupru ta’ dejn — Spejjez li jirrizultaw mit-tfakkir mibghut minhabba 1-hlas tardiv tad-debitur”

Fil-Kawza C-287/17,
li ghandha bhala suggett talba ghal decizjoni preliminari taht l-Artikolu 267 TFUE, imressqa
mill-Okresni soud v Ceskych Budéjovicich (il-Qorti Distrettwali ta” Ceské Budéjovice, ir-Repubblika
Ceka), permezz ta’ decizjoni tal-10 ta’ Marzu 2017, li waslet fil-Qorti tal-Gustizzja fid-
19 ta’ Mejju 2017, fil-procedura
Ceska pojistovna a.s.
Vs
WCZ spol. s r. 0.,
IL-QORTI TAL-GUSTIZZJA (Id-Disa’ Awla),
komposta minn C. Vajda, President tal-Awla, K. Jirimée u C. Lycourgos (Relatur), Imhallfin,
Avukat Generali: M. Wathelet,
Registratur: A. Calot Escobar,
wara li rat il-procedura bil-miktub,
wara li kkunsidrat 1-osservazzjonijiet ipprezentati:
— ghall-Kummissjoni Ewropea, minn Z. Maltskova, M. Patakia u D. Kukovec, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tad-29 ta’ Mejju 2018,

taghti l-prezenti

Sentenza
It-talba ghal decizjoni preliminari tirrigwarda l-interpretazzjoni tal-Artikolu 6(1) u (3)

tad-Direttiva 2011/7/UE tal-Parlament Ewropew u tal-Kunsill tas-16 ta’ Frar 2011 dwar il-glieda kontra
l-hlas tard fi transazzjonijiet kummerdcjali (GU 2011, L 48, p. 1).

* Lingwa tal-kawza: i¢-Cek.

MT

ECLIL:EU:C:2018:707 1




2

SENTENZA TAT-13.9.2018 — Kawza C-287/17
CESKA POJISTOVNA

Din it-talba tressqet fil-kuntest ta’ tilwima bejn Ceska pojistovna a.s. u WCZ, spol. s r. o. dwar
il-kumpens ghall-spejjez li jirrizultaw mit-tfakkir li hija baghtet lii WCZ minhabba l-hlas tardiv
tal-primjums tal-assigurazzjoni dovuti minn din tal-ahhar qabel ma pprezentat rikors intiz sabiex tikseb
il-hlas ta’ dawn il-primjums.

I1-kuntest guridiku

Id-dritt tal-Unjoni
II-premessi 12, 19 u 20 tad-Direttiva 2011/7 jistabbilixxu:

“(12) Hlas tard jikkostitwixxi ksur ta’ kuntratt li sar finanzjarjament attraenti ghad-debituri fil-parti
l-kbira tal-Istati Membri minhabba li fuq hlasijiet tard jintalbu rati baxxi ta’ mghax jew l-ebda
mghax u/jew li l-proceduri ta’ rimedju jiehdu wisq zmien. Jehtieg tibdil deciziv lejn kultura ta’
hlas fil-hin, inkluz dik fejn l-eskluzjoni tad-dritt li jintalab imghax ghandha dejjem titqies bhala
kondizzjoni jew prassi kuntrattwali ingusta ghall-ahhar biex titregga’ lura din it-tendenza u jigi
skoraggit il-hlas tard. Tali tibdil ghandu jinkludi wkoll l-introduzzjoni ta’ dispozizzjonijiet
specifici dwar il-perjodi ta’ hlas u dwar il-kumpens tal-kredituri ghall-ispejjez imgarrba, u, fost
l-ohrajn, 1i l-eskluzjoni tad-dritt ghall-kumpens ghall-ispejjez tal-irkupru ghandha titqies bhala
ingusta ghall-ahhar.

[...]

(19) Jehtieg kumpens gust tal-kredituri ghall-ispejjez ta’ rkupru mgarrba minhabba hlas tard biex jigi
skoraggit il-hlas tard. L-ispejjez ta’ rkupru ghandhom ukoll jinkludu l-irkupru ta’ spejjez
amministrattivi u kumpens ghal spejjez interni mgarrba minhabba hlas tard li ghalih din
id-Direttiva ghandha tiddetermina somma minima stabbilita [somma fdaqqa] li tista’ tinghadd
mal-imghax ghall-hlas tard. II-kumpens fil-forma ta’ somma stabbilita ghandu jkun immirat lejn
it-trazzin tal-ispejjez amministrattivi u interni marbuta mal-irkupru. Kumpens biex jigu rkuprati
l-ispejjez ghandu jkun determinat bla hsara ghad-dispozizzjonijiet nazzjonali li bis-sahha
taghhom qorti nazzjonali tista’ taghti kumpens lill-kreditur ghal kwalunkwe hsara addizzjonali
rigward hlas tard tad-debitur.

(20) Minbarra li jkunu intitolati ghal hlas ta’ somma stabbilita biex ikopru l-ispejjez interni ta’ rkupru,
il-kredituri ghandhom ukoll ikunu intitolati ghal rimborz tal-ispejjez 1-ohra ta’ rkupru li jgarrbu
minhabba hlas tard minn debitur. Spejjez ta’ dan it-tip ghandhom jnkludu, b’'mod partikolari,
dawk l-ispejjez imgarrba mill-kredituri biex iqabbdu avukat jew inkella agenzija tal-gbir
tad-djun.”

L-Artikolu 6 ta’ din id-direttiva, intitolat “Kumpens ghall-ispejjez ta’ rkupru”, jipprevedi:

“1. L-Istati Membri ghandhom jizguraw li, fejn l-imghax ghal hlas tard isir dovut fi transazzjonijiet
kummercjali b’'mod konformi mal-Artikolu 3 jew 4, il-kreditur huwa intitolat li jikseb minghand
id-debitur, bhala minimu, somma stabbilita [somma f'daqqa] ta’ [EUR] 40

2. L-Istati Membri ghandhom jizguraw li s-somma stabbilita msemmija fil-paragrafu 1 tkun dovuta
minghajr il-htiega ta’ tfakkira u bhala kumpens ghall-ispejjez ta’ rkupru tal-kreditur stess.

3. Il-kreditur, apparti s-somma stabbilita msemmija fil-paragrafu 1, ghandu jkun intitolat li jikseb
kumpens ragonevoli mid-debitur ghal kwalunkwe spejjez ta’ rkupru li jagbzu dik is-somma stabbilita u
mgarrba minhabba I-hlas tard tad-debitur. Dawn jistghu jinkludu l-ispejjez imgarrba, fost 1-ohrajn, biex
jitqabbdu avukat jew agenzija tal-gbir tad-djun.”

SENTENZA TAT-13.9.2018 — Kawza C-287/17
CESKA POJISTOVNA

Id-dritt Cek

L-ahhar sentenza tal-Artikolu 369(1) tal-Ligi Nru 513/1991 dwar il-Kodi¢i tal-Kummer¢, kif emendata
bil-Ligi Nru 179/2013, tipprevedi:

“Minbarra l-interessi moratorji, il-kreditur ghandu d-dritt ghar-rimbors ta’ ammont minimu tal-ispejjez
ta’ rkupru tad-dejn fejn il-livell u l-kundizzjonijiet huma stabbiliti minn digriet tal-gvern.”

L-Artikolu 3 tad-Digriet Governattiv Nru 351/2013 li jistabbilixxi l-ammont tal-interessi moratorji u
tal-ispejjez ta’ rkupru ta’ dejn, li jistabbilixxi r-remunerazzjoni tal-likwidaturi u tal-membri tal-korp
amministrattiv tal-persuna guridika mahtura mill-qorti, u li jispecifika certi kwistjonijiet li jirrigwardaw
il-Gurnal Uffi¢jali tal-avvizi civili u kummercjali u tar-registri pubbli¢i ta’ persuni guridi¢i u fiziei,
tal-fondi fidugjarji u tal-informazzjoni dwar il-proprjetarji beneficjarji jipprovdi:

“Fil-kaz ta’ obbligu reciproku tal-imprendituri [...], l-ammont minimu tal-ispejjez marbuta
mal-prezentazzjoni ta’ kull dejn jitla’ ghal 1200 [koruna Ceka (CZK) (madwar EUR 46)] [...]”

L-Artikolu 121(3) tal-Ligi Nru 40/1964 li tistabbilixxi 1-Kodici Civili jipprovdi:

“L-accessorji ta’ dejn huma l-interessi, l-interessi moratorji, il-penalitajiet ta’ dewmien u l-ispejjez ta’
rkupru.”

L-Artikolu 142(1) tal-Ligi Nru 99/1963 li tistabbilixxi I-Kodi¢i tal-Pro¢edura Civili jipprovdi:

“Il-qorti tirrikonoxxi lill-parti li t-talbiet taghha tkun laqghet bis-shih, l-ispejjez ghall-parti li titlef,
ir-rimbors tal-ispejjez necessarji ghall-ezercizzju jew ghad-difiza effettiva ta’ dritt.”

Skont 1-Artikolu 142a(1) tal-imsemmi kodici:

“Ir-rikorrent li jkun rebah il-kawza fi procedura relatata mal-ezekuzzjoni ta’ obbligu ghandu dritt
ghar-rimbors tal-ispejjez ta’ procedura ghall-ispejjez tal-konvenut biss jekk, fterminu ta’ mill-inqas
[sebat] ijiem qabel id-depozitu tal-att promotur, huwa jkun baghat intimazzjoni lill-konvenut,
fl-indirizz fejn dan tal-ahhar ikun ghazel id-domicilju, jekk ikun il-kaz fl-ahhar indirizz maghruf.”

Il-fatti fil-kawza principali u d-domanda preliminari

Fis-7 ta’ Novembru 2012, Ceskd pojistovna u WCZ ikkonkludew kuntratt ta’ assigurazzjoni li jiehu
effett mill-istess data.

Permezz ta’ ittra tal-10 ta’ Marzu 2015, Ceska pojistovna avzat lil WCZ bix-xoljiment tal-imsemmi
kuntratt fil-25 ta’ Frar 2015, minhabba n-nuqqas ta’ hlas tal-primjums ta’ assigurazzjoni, u talbitha
r-rimbors tal-primjums dovuti, ghall-perijodu mis-7 ta’ Novembru 2014 sal-25 ta’ Frar 2015, ghal
somma ta’ CZK 1160 (madwar EUR 44). B’kollox, Ceské pojistovna baghtet erba’ tfakkiriet lii WCZ
qabel ma adixxiet lill-qorti tar-rinviju.

Ceskd pojistovna titlob lill-imsemmija qorti I-kundanna ta’ WCZ, minn naha, ghall-hlas tal-imsemmija
somma ta’ CZK 1160 (madwar EUR 44), mizjuda bl-interessi moratorji legali, ghall-perijodu mill-
25 ta’ Frar 2015 sad-data tal-hlas tal-primjums dovuti, u, min-naha l-ohra, ghar-rimbors tal-ispejjez
marbuta mal-irkupru tad-dejn taghha, sa massimu ta’ CZK 1200 (madwar EUR 46). Barra minn hekk,
Ceskd pojistovna titlob lil WCZ ir-rimbors tal-ispejjez tal-procedura.

SENTENZA TAT-13.9.2018 — Kawza C-287/17
CESKA POJISTOVNA

[l-qorti tar-rinviju tenfasizza li I-Artikolu 6 tad-Direttiva 2011/7 giet trasposta permezz tal-Artikolu 3
tad-Digriet Governattiv Nru 351/2013 u li, skont id-dritt Cek, l-a¢c¢essorji ta’ dejn huma kkostitwiti
mill-interessi, l-interessi moratorji u l-ispejjez relatati mal-prezentazzjoni ta’ dan ir-rikors.

Wara li kkonstatat li d-dritt nazzjonali jobbliga lill-qrati jirrikonoxxu, bhala spejjez legali, l-ispejjez
relatati ma’ tfakkira wahda mibghuta lill-konvenuta qabel il-prezentata ta’ rikors gudizzjarju, il-qorti
tar-rinviju tistagsi dwar il-punt dwar jekk ghandux jigi rrikonoxxut, minbarra d-dritt ghal kumpens
fil-forma ta’ somma f'daqqa tal-ispejjez ta’ rkupru li jirrizultaw mill-Artikolu 6 tad-Direttiva 2011/7,
id-dritt ghal kumpens tal-ispejjez ta’ tfakkira skont ir-regoli procedurali nazzjonali. L-imsemmija qorti
tirrileva fil-fatt li, skont il-premessa 19 ta’ din id-direttiva, il-kumpens fil-forma ta’ somma fdaqqa
skont 1-Artikolu 6 taghha ghandu jkopri specifikament l-ispejjez ta’ tfakkira imgarrba mill-kreditur.
Minn dan isegwi, fil-fehma taghha, li r-rikonoxximent ta’ dritt ghal kumpens b’'mod kumulattiv fuq
il-bazi tal-imsemmi Artikolu 6 u fuq dik tar-regoli procedurali nazzjonali jippermetti li r-rikorrenti
tikseb l-istess kumpens darbtejn.

Tali kwistjoni hija fundamentali fil-kuntest tal-kawza pendenti quddiem il-qorti tar-rinviju billi Ceska
pojistovna titlob kumpens fil-forma ta’ somma fdaqqa sa massimu ta’ CZK 1200 (madwar EUR 46),
skont 1-Artikolu 3 tad-Digriet Governattiv Nru 351/2013 u tal-Artikolu 6 tad-Direttiva 2011/7, kif ukoll
il-kumpens tal-ispejjez ta’ rapprezentanza legali, inkluzi l-ispejjez ta’ tfakkira qabel il-prezentata
tar-rikors, li jirrizultaw mid-dritt nazzjonali.

Fdawn i¢-cirkustanzi, 1-Okresni soud v Ceskych Budgjovicich (il-Qorti Distrettwali ta'Ceské
Budgjovice, ir-Repubblika Ceka) iddecidiet li tissospendi I-proceduri quddiemha u li taghmel lill-Qorti
tal-Gustizzja d-domanda preliminari li gejja:

“L-Artikolu 6(1) u (3) tad-Direttiva 2011/7 [...] ghandu jigi interpretat fis-sens li jobbliga lill-qorti
taghti, lir-rikorrent li jirbah kawza dwar ir-rimbors ta’ dejn li jirrizulta minn tranzazzjoni kummercjali
fis-sens tal-Artikolu 3 jew tal-Artikolu 4 tal-imsemmija direttiva, somma ta’ EUR 40 (jew l-ekwivalenti
fil-munita nazzjonali) kif ukoll ir-rimbors tal-ispejjez tal-procedura gudizzjarja, inkluz ir-rimbors
tal-ispejjez tat-tfakkira fl-indirizz tal-konvenut qabel il-prezentata tar-rikors, ghal ammont stabbilit
mid-dispozizzjonijiet pro¢edurali tal-Istat Membru?”

Fuq id-domanda preliminari

Permezz tad-domanda taghha, il-qorti tar-rinviju tistagsi, essenzjalment, jekk I-Artikolu 6
tad-Direttiva 2011/7 ghandux jigi interpretat fis-sens li jirrikonoxxi lill-kreditur li jitlob il-kumpens
ghall-ispejjez li jirrizultaw mit-tfakkir mibghut lid-debitur minhabba I-hlas tardiv ta’ dan tal-ahhar
id-dritt li jikseb, ghal dan il-ghan, minbarra s-somma f'daqqa ta’ EUR 40, prevista fil-paragrafu 1 ta’ dan
l-artikolu, kumpens ragonevoli, fis-sens tal-paragrafu 3 tal-istess artikolu.

Qabelxejn, ghandu jigi nnotat li 1-Artikolu 6 tad-Direttiva 2011/7 huwa intiz li jizgura kumpens
ghall-ispejjez ta’ rkupru mgarrba mill-kreditur meta interessi moratorji jkunu dovuti skont din
id-direttiva. Barra minn hekk, mid-decizjoni tar-rinviju jirrizulta li 1-Artikolu 6 tad-Direttiva 2011/7
gie traspost fid-dritt Cek permezz tal-Artikolu 3 tad-Digriet Governattiv Nru 351/2013 li jistabbilixxi
ghal 1200 CZK (madwar EUR 46) is-somma fil-forma ta’ somma fdaqqa prevista fl-Artikolu 6(1) ta’
din id-direttiva.

Ghandu jigi rrilevat, fl-ewwel lok, li mill-formulazzjoni tal-Artikolu 6 tad-Direttiva 2011/7 ma
jirrizultax li l-ispejjez ta’ tfakkir imgarrba mill-kreditur sabiex jikseb il-hlas tal-kreditu tieghu ma
jistghux jigu kkumpensati lil hinn mis-somma fdaqqa ta’ EUR 40 prevista fil-paragrafu 1 ta’ dan
1-Artikolu 6.

Fil-fatt, l-imsemmi paragrafu 1 jirreferi biss ghad-dritt tal-kreditur li jikseb, bhala minimu, il-hlas ta’
somma fdaqqa ta’ EUR 40. Barra minn hekk, il-paragrafu 2 tal-imsemmi Artikolu 6 jimponi fuq
l-Istati Membri li jizguraw, minn naha, li din is-somma f'daqqa tkun dovuta awtomatikament, anki
fl-assenza ta’ tfakkira lid-debitur u, min-naha l-ohra, li din tkun intiza tikkumpensa lill-kreditur
ghall-ispejjez ta’ rkupru li jkun garrab. F'dan ir-rigward, dawn id-dispozizzjonijiet ma jistabbilixxu
l-ebda distinzjoni bejn dawn l-ispejjez.

Fir-rigward tal-paragrafu 3 tal-istess Artikolu 6, huwa jipprevedi li I-kreditur ghandu d-dritt li jitlob
lid-debitur, minbarra s-somma fdaqqa imsemmija fil-paragrafu 1 ta’ dan l-artikolu, kumpens
ragonevoli ghall-ispejjez kollha l-ohra ta’ rkupru li jeccedu l-imsemmija somma.

Fdan ir-rigward, ghandu jigi rrilevat, minn naha, li, bl-uzu, fl-Artikolu 6(3) tad-Direttiva 2011/7,
tal-espressjoni “li jagbzu dik is-somma”, il-legizlatur tal-Unjoni ried jenfasizza li jistghu jkunu
s-suggett ta’ kumpens ragonevoli l-ispejjez ta’ rkupru, ikunu xi jkunu, li je¢¢edu s-somma ta” EUR 40.

Min-naha l-ohra, ghalkemm huwa minnu li l-verzjoni bil-lingwa Franciza tal-Artikolu 6(3)
tad-Direttiva 2011/7 issemmi spejjez “ohra [autres]” ta’ rkupru, peress li tali prec¢izazzjoni tista’ taghti
x'tithem li dawn huma spejjez ta’ rkupru ta’ natura differenti minn dawk imsemmija fil-paragrafu 1 ta’
dan l-artikolu, ghandu jigi madankollu rrilevat li, b’'mod partikolari, il-verzjonijiet bil-lingwa Griega,
Ingliza, Taljana u Olandiza ta’ din id-dispozizzjoni ma jikkorroborawx din l-interpretazzjoni peress li

dawn juzaw rispettivament il-kliem “opoiadipote schetika ypoloipomena”, “any”, “ogni” u “alle”, minflok
il-kelma “autres”.

Issa, skont gurisprudenza stabbilita, il-formulazzjoni uzata fwahda mill-verzjonijiet lingwistic¢i ta’
dispozizzjoni tad-dritt tal-Unjoni ma tistax isservi bhala bazi unika ghall-interpretazzjoni ta’ din
id-dispozizzjoni jew tinghata prijorita meta mqabbla mal-verzjonijiet lingwistici l-ohra.
Id-dispozizzjonijiet tad-dritt tal-Unjoni ghandhom, fil-fatt, jigu interpretati u applikati b’'mod uniformi,
fid-dawl tal-verzjonijiet redatti bil-lingwi kollha tal-Unjoni (sentenza tas-6 ta’ Gunju 2018, Tarragé da
Silveira, C-250/17, EU:C:2018:398, punt 20).

Ghandu jigi enfasizzat, fit-tieni lok, f'dak li jikkon¢erna l-ghan tad-Direttiva 2011/7, li din tal-ahhar hija
intiza 1i tiggieled kontra l-hlas tardiv fit-tranzazzjonijiet kummercjali, peress li dan id-dewmien
jikkostitwixxi, skont il-premessa 12 ta’ din id-direttiva, ksur tal-kuntratt li sar finanzjarjament attraenti
ghad-debituri, b’'mod partikolari minhabba r-rata baxxa jew l-assenza ta’ interessi moratorji ffatturati
(sentenza tas-16 ta’ Frar 2017, IOS Finance EFC, C-555/14, EU:C:2017:121, punt 24).

Minn dan isegwi li I-ghan tal-imsemmija direttiva huwa l-protezzjoni effettiva tal-kreditur kontra l-hlas
tardiv (ara, fdan is-sens, is-sentenza tal-15 ta’ Dicembru 2016, Nemec, C-256/15, EU:C:2016:954,
punt 50). Tali protezzjoni timplika li toffri lill-imsemmi kreditur kumpens shih kemm jista’ jkun
ghall-ispejjez ta’ rkupru li huwa garrab b’tali mod li tiskoraggixxi tali hlasijiet tardivi.

Huwa, ghaldagstant, kuntrarju ghal tali ghan li I-Artikolu 6 tad-Direttiva 2011/7 jigi interpretat bhala li
jipprekludi li spejjez li jirrizultaw mit-tfakkir mibghut lid-debitur minhabba l-hlas tardiv ta’ dan
tal-ahhar jistghu jaghtu lok ghal kumpens oghla minn EUR 40, anki meta l-ammont ta’ dawn l-ispejjez
jeccedi tali somma fdaqqa.

Ghandu jitfakkar ukoll 1i d-Direttiva 2011/7 tissostitwixxi d-Direttiva 2000/35/KE tal-Parlament
Ewropew u tal-Kunsill tas-29 ta’ Gunju 2000 dwar il-glieda kontra l-hlas tard fi transazzjonijiet
kummer¢jali (GU Edizzjoni Spe¢jali bil-Malti, Kapitolu 17, Vol. 1, p. 226), li I-Artikolu 3(1)(e) taghha,
kien jipprevedi li l-kreditur kellu dritt ghal kumpens ragonevoli ghall-ispejjez ta’ rkupru kollha
mgarrba bhala konsegwenza ta’ hlas tardiv tad-debitur.

Sa fejn xejn ma jindika li l-legizlatur tal-Unjoni ried, bl-adozzjoni tad-Direttiva 2011/7, inaqqas
il-protezzjoni moghtija lill-kreditur permezz tad-Direttiva 2000/35, huwa jkun inkoerenti li jikkunsidra
li, taht id-Direttiva 2011/7, il-kreditur ikun jista’ jikseb biss kumpens ghall-ispejjez li jirrizultaw
mit-tfakkir mibghut lid-debitur minhabba I-hlas tardiv ta’ dan tal-ahhar sal-limitu ta’ EUR 40, anki
meta dawn l-ispejjez huma oghla, filwaqt li huwa seta’ jikseb kumpens ragonevoli u, jekk ikun il-kaz,
oghla minn dan l-ammont, taht id-Direttiva 2000/35.

Ghandu jigi madankollu specifikat li, peress li I-kumpens previst fl-Artikolu 6(3) tad-Direttiva 2011/7
ghandu jkun ragonevoli, dan il-kumpens ma jista’ jkopri la l-parti tal-imsemmija spejjez 1li diga hija
koperta mis-somma f'dagqa ta’” EUR 40 prevista fil-paragrafu 1 ta’ dan l-artikolu, u lanqas spejjez li
jidhru eccessivi fid-dawl tac-¢irkustanzi kollha tal-kaz.

Ghaldagstant, kemm mill-formulazzjoni tal-Artikolu 6 tad-Direttiva 2011/7 kif ukoll mill-ghan ta’ din
id-direttiva jirrizulta li din id-dispozizzjoni ghandha tigi interpretata bhala li tippermetti lil kreditur
jitlob ir-rimbors tal-ispejjez ta’ tfakkir mibghut lid-debitur minhabba l-hlas tardiv ta’ dan tal-ahhar, li
jikseb, minbarra s-somma f'daqqa ta” EUR 40, kumpens ragonevoli ghal dik il-parti ta’ dawn l-ispejjez li
l-ammont taghhom jec¢cedi din is-somma f'daqqa.

Din il-konkluzjoni ma tistax tigi kkontestata minhabba t-tehid inkunsiderazzjoni tal-premessi 19 u 20
tad-Direttiva 2011/7.

Fil-fatt, ghandu jigi rrilevat li l-preambolu ta’ att tad-dritt tal-Unjoni ma ghandux valur guridiku
vinkolanti u ma jistax jigi invokat la biex jidderoga mid-dispozizzjonijiet stess tal-att ikkonc¢ernat u
lanqas sabiex dawn id-dispozizzjonijiet jigu interpretati fsens manifestament kuntrarju
ghall-formulazzjoni taghhom (sentenza tad-19 ta’ Gunju 2014, Karen Millen Fashions, C-345/13,
EU:C:2014:2013, punt 31).

Barra minn hekk, u fi kwalunkwe kaz, la mill-premessa 19 u lanqas mill-premessa 20
tad-Direttiva 2011/7 ma jirrizulta li s-somma fdaqqa msemmija fl-Artikolu 6(1) ta’ din id-direttiva
ghandha tigi kkunsidrata bhala l-ammont massimu li jista’ jigi allokat lill-kreditur sabiex jigi
kkumpensat ghall-ispejjez li jirrizultaw mit-tfakkir mibghut lid-debitur minhabba I-hlas tardiv ta’ dan
tal-ahhar jew, b’'mod generali, ghall-ispejjez ta’ rkupru interni jew amministrattivi.

Ghandu jigi rrilevat, b'mod partikolari, fdan ir-rigward, li, bhalma rrileva 1-Avukat Generali fil-punt 40
tal-konkluzjonijiet tieghu, ghalkemm il-verzjonijiet bil-lingwa Ingliza u Franciza tal-premessa 20
tad-Direttiva 2011/7 jidhru li jirrizervaw id-dritt ghal rimbors b’rata fissa ghall-ispejjez interni ta’
rkupru biss (fixed sum to cover internal recovery costs) kuntrarjament ghar-rimbors tal-ispejjez 1-“ohra”
ta’ rkupru (other recovery costs they incur), tali distinzjoni formali bejn l-ispejjez interni u l-ispejjez
l-“ohra” ta’ rkupru ma kinitx tidher fil-verzjonijiet lingwisti¢ci l-ohra tal-istess premessa,
bhall-verzjonijiet bil-lingwa Taljana (diritto al pagamento di un importo forfettario per coprire i costi
intern [...] esigere anche il risarcimento delle restanti spese di recupero sostenute) jew Olandiza (het
recht op betaling van een vast bedrag ter dekking van interne invorderingskosten |[...] recht hebben op
terugbetaling van de overige invorderingskosten die ontstaan).

Barra minn hekk, il-fatt li l-premessa 19 tad-Direttiva 2011/7 tipprovdi li din id-direttiva ghandha
tistabbilixxi somma fdaqqa minima ghall-irkupru tal-ispejjez amministrattivi u ghall-kumpens
tal-ispejjez interni mgarrba minhabba hlasijiet tardivi ma jeskludix li kumpens ragonevoli ghal dawn
l-ispejjez jista’ jinghata lill-kreditur sa fejn din is-somma f'daqqa minima hija insuffi¢jenti.

Barra minn hekk, ghalkemm l-imsemmija premessa tispecifika li 1-kumpens fil-forma ta’ somma
fdaqqa ghandu jkun immirat lejn it-trazzin tal-ispejjez amministrattivi u interni marbuta mal-irkupru,
din l-affermazzjoni ghandha madankollu tinqara fid-dawl tal-istess premessa fl-intier taghha. Minn dan
isegwi li, permezz ta’ din il-prec¢izazzjoni, il-legizlatur tal-Unjoni kompla jenfasizza biss li n-natura

awtomatika tal-kumpens fil-forma ta’ somma fdaqqa ta’ EUR 40 tikkostitwixxi incentiva ghall-kreditur
sabiex jillimita l-ispejjez ta’ rkupru tieghu ghal dan l-ammont, minghajr ma jigi eskluz li dan il-kreditur
ikun jista’ jikseb, jekk ikun il-kaz, kumpens ragonevoli oghla, izda mhux b’'mod awtomatiku.

Mill-kunsiderazzjonijiet precedenti jirrizulta li r-risposta ghad-domanda maghmula ghandha tkun li
l-Artikolu 6 tad-Direttiva 2011/7 ghandu jigi interpretat fis-sens li jirrikonoxxi lill-kreditur li jitlob
il-kumpens ghall-ispejjez li jirrizultaw mit-tfakkir mibghut lid-debitur minhabba l-hlas tardiv ta’ dan
tal-ahhar id-dritt li jikseb, ghal dan il-ghan, minbarra s-somma fdaqqa ta’” EUR 40 prevista
fil-paragrafu 1 ta’ dan l-artikolu, kumpens ragonevoli, fis-sens tal-paragrafu 3 tal-istess artikolu,
ghall-parti ta’ dawn l-ispejjez li te¢ccedi din is-somma f'daqqa.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Id-Disa’ Awla) taqta’ u tiddeciedi:

L-Artikolu 6 tad-Direttiva 2011/7/UE tal-Parlament Ewropew u tal-Kunsill tas-16 ta’ Frar 2011
dwar il-glieda kontra 1-hlas tard fi transazzjonijiet kummercjali ghandu jigi interpretat fis-sens li
jirrikonoxxi lill-kreditur li jitlob il-kumpens ghall-ispejjez li jirrizultaw mit-tfakkir mibghut
lid-debitur minhabba l-hlas tardiv ta’ dan tal-ahhar id-dritt li jikseb, ghal dan il-ghan, minbarra
s-somma f'daqqa ta’ EUR 40 prevista fil-paragrafu 1 ta’ dan l-artikolu, kumpens ragonevoli,
fis-sens tal-paragrafu 3 tal-istess artikolu, ghall-parti ta’ dawn l-ispejjez li teccedi din is-somma
f'daqqa.

Firem

